
Usvojeni godišnji dokumenti Komore
Komora je jedna od rijetkih institucija koja na sistemski način djeluje na

sve nivoe zakonodavne i izvršne vlasti

 Na sjednicama Upravnog odbora i Skupšti-
ne Privredne komore Kantona Sarajevo, održanim 
13. i 17. decembra 2007. godine, pored informacije 
o stanju i aktuelnim problemima privrede u Kantonu 
Sarajevo za 2007. godinu, razmatrani su i usvojeni 
godišnji dokumenti Komore: Izvještaj o radu za 2007. 
godinu, Program rada za 2008. godinu, Rebalans Fi-
nansijskog plana za 2007. godinu i Finansijski plan za 
2008. godinu.
 Na Skupštini Komore usvojena je Deklaracija 
koja predstavlja apel državnim organima da efi kasnije 
djeluju na stvaranju povoljnijeg poslovnog ambijenta 
i time omoguće bolje iskorištavanje raspoloživih po-
tencijala, razvoj konkurentnosti domaćih kompanija 
i njihovo efi kasnije uključivanje u evropske i svjetske 
integracione procese. 
 I pored značajnih teškoća, nepovoljnog po-

slovnog ambijenta i teške fi nansijske situacije, organi 
Komore su izrazili zadovoljstvo uspješnom realizaci-
jom programskih i vanprogramskih aktivnosti Komore 
u 2007. godini. Komora je jedna od rijetkih institucija 
koja na sistemski način djeluje na sve nivoe zakono-
davne i izvršne vlasti. 

Značajnije aktivnosti Komore u 2007. godini 

Unapređenje izvoza

 Upućena su 142 prijedloga za otklanjanje ba-
rijera u odvijanju biznisa za sve nivoe vlasti u Bosni i 
Hercegovini, Federaciji Bosne i Hercegovine i Kanto-
nu Sarajevo. 
 Komora je učestvovala i dala veliki doprinos 
usvajanja Strategije razvoja ruralnih dijelova Kantona 

Sarajevo, strategija jednog broja općina u Kantonu 
Sarajevo, Strategije reforme pravosuđa u BiH, do-
kumenta Prijedlozi privatizacije u Federaciji Bosne 
i Hercegovine i dr.

Realizacija projekata

 Projektima koje je uradila Komora data je 
dobra osnova i za izradu strategije razvoja turizma 
(projekat „Turistički proizvod Kantona Sarajevo”), 
strategije zapošljavanja („Studija o mogućnostima 
zapošljavanja u Kantonu Sarajevo”) i sl. Realizo-
vano je sedam projekata, predviđenih Programom 
rada, kako iz domaćih tako i međunarodnih izvora 
(„Stanje i mogućnosti razvoja proizvodnje, prerade 
i potrošnje voća u Kantonu Sarajevo”, „Kako po-
slovati u Kantonu Sarajevo”, „Izvozne mogućnosti 
privrede Kantona Sarajevo”, „Mogućnosti ulaganja 
u nove proizvodnje programe u Kantonu Sarajevo”, 
„Direktive EU” – Vodič za privrednike, „Razvoj i 
unapređenje konkurentnosti MSP-a na polju po-
većanja energetske efi kasnosti”, „Unapređenje 
usluga koje Komora pruža svojim članovima”).
 Istovremeno, realizovano je šest projeka-
ta koji nisu bili obuhvaćeni Programom rada, što 
znači da se Komora u aktivnostima prilagođavala 
potrebama privrede i aktuelnoj privrednoj situaciji 
(„Razvoj i zadržavanje članstva i unapređenje ser-
visa Komore”, „Studija o mogućnostima zapošlja-
vanja u Kantonu Sarajevo”, „Razvoj malih i srednjih 
preduzeća u Općini Centar Sarajevo”, „Kupujmo i 
koristimo domaće”, projekat biblioteke Komore, 
projekat“ BH vlasti i nezaposleni.
 Komora je projektom „Razvoj i zadržavan-
je članstva i unapređenje servisa Komore”, u kojem 
je predstavila svoje aktivnosti, servise i ostvarene 
rezultate u uslovima dobrovoljnog članstva osvo-
jila prvo mjesto u kategoriji najboljih projekata ze-
malja u razvoju na Svjetskom takmičenju komora  
u 2007. godini.
 Komora je projektom „Razvoj i unapređen-

je konkurentnosti malih i srednjih preduzeća na 
polju povećanja energetske efi kasnosti” prošla na 
tenderu EURED II/CALL V, Fond Evropske komisi-
je, i potpisala ugovor vrijedan cca 250.000 eura.

Poslovne usluge

 Pružanjem poslovnih usluga Komora je 
kontinuirano doprinosila rastu i razvoju svojih čla-
nova i jačanju njihove konkurentne sposobnosti. To 
se, prije svega, odvijalo putem aktivnosti na ujed-
načavanju poreznih i drugih opterećenja privrede 
na cijelom prostoru Bosne i Hercegovine, izmjeni 
i dopuni propisa o carinama i carinskoj tarifi , akci-
zama, naknadama, članarinama, taksama i drugim 
propisima s ciljem smanjenja ukupnog opterećenja 
privrede.
 Komora je pokretala aktivnosti i upućivala 
prijedloge za rješavanje nagomilanih problema u 
oblasti građevinarstva, poljoprivredno-prehrambe-
nog kompleksa, industrije, šumarstva, bankarstva 
i osiguranja, komunalne privrede, ugostiteljstva i 
turizma i drugih privrednih oblasti.
 Organizovani su brojni sastanci privredni-
ka, zajednički sastanci privrednika i Vlade Kanto-
na Sarajevo, okrugli stolovi i dr. na kojima se ras-
pravljalo o privrednoj problematici, rasterećenju 
privrede, harmonizaciji propisa, zaštite okoline 
i održivog razvoja, primjeni okolinskih propisa u 
Kantonu Sarajevo, energetske efi kasnosti, uslovima 
za proizvodnju, distribuciju, isporuku i korištenje 
toplotne energije, razvoj i promocija informaci-
onog društva, i dr. 
 Komora je pružala usluge iz oblasti zaštite 
i okoliša i uvođenja sistema upravljanja kvalitetom 
prema standardu ISO 9001:2000.
 Komora je učestvovala u manifestaciji Ot-
voreni dani – sedmi-
ca evropskih regiona 
i gradova – Brisel, 
gdje je imala veoma 
zapažen uspjeh.
 Pruženo je 
preko 900 odgovora 
na razne upite kom-
panijama iz zemlje i 
inozemstva, pružane 
su usluge prevođen-
ja sa/na bosanski/
engleski/turski jezik, 
te obavljani brojni 
poslovi vezani za 
ovjeru poslovnih po-
ziva (1.496 poziva), 
viziranje pasoša za 
Republiku Sloveniju 
(11), obradu certifi -

kata koji prate bh. proizvode pri izvozu (224).
 Komora već duži period traži prenos javnih 
ovlaštenja sa državnih organa na komore, naročito 
onih koja su i ranije bila u nadležnosti komora i 
koja su komore obavljale mnogo efi kasnije nego što 
to danas rade državni organi. Obnovljene su inici-
jative za prenos nadležnosti sa državnih organa na 
komore za  izdavanje licenci i usklađivanje redova 
vožnji za međunarodni i entitetski linijski prevoz 
putnika, raspodjele CEMT dozvola i jednokratnih 
dozvola, usklađivanja redova vožnji za entitetski 
linijski prevoz putnika i dr.

Unapređenje izvoza 

 U 2007. godini Komora je posebnu pažn-
ju posvetila načinu i oblicima unapređenja izvo-
za i smanjenju trgovinskog defi cita. Organizovani 
su brojni poslovni susreti sa partnerima iz zemlje i 
inozemstva, jačala međukomorska saradnja poseb-
no sa komorama iz zemalja najznačajnijih spolj-
notrgovinskih partnera Bosne i Hercegovine, pred-
stavljala privredu Kantona Sarajevo na sajmovima i 
privrednim izložbama, prikupljala i plasirala koris-
ne informacije o tržištu i zakonodavstvu zemalja sa 
kojima se ostvaruje spoljnotrgovinski promet i dr.

Edukacija

 U 2007. godini Komora je realizovala 35 
različitih edukacija. Edukacijom je bilo pokriveno 
58 radnih dana. Za izvođenje edukacija Komora je 
angažovala 14 partnera i 51 predavača iz Bosne i 
Hercegovine, Njemačke, Hrvatske, Slovenije i Sr-
bije. Edukaciju je pohađalo 736 polaznika iz 380 
organizacija. 
 U saradnji sa Vanjskotrgovinskom komo-
rom Bosne i Hercegovine i Institutom ECOS orga-
nizovana je zajednička edukacija u oblasti akade-
mije IRU i škole računara ECDL.
 Nastavljeno je sa permantnom edukaci-
jom zaposlenika Komore s ciljem što uspješnijeg 
zadovoljavanja članova Komore sa uslugama koje 
im Komora pruža. Više od 15 zaposlenika Komore 
učestvovalo je na 29 raznih edukacija i konferen-
cija; poboljšan je kvalitet pružanja informatičkih 
usluga u okviru Zakonom utvrđenih ingerencija 
Komore u ovoj oblasti. 
 Komora je u granicama fi nansijskih moguć-
nosti učestvovao na sajmovima u zemlji i inozem-
stvu, a organizovala je više prezentacija i promoci-
ja na kojima je učešće uzeo veći broj kompanija.
 Tokom godine Komora je izdala veliki broj 
publikacija, informacija, CD-ova i drugih sadržaja
 

Zaštita okoliša

 Komora je u 2007. godini posebnu pažn-
ju posvetila problematici zaštite okoliša i održivog 
razvoja. Prikupljala je i analizirala informacije s cil-
jem implementacije Plana zaštite okoliša Kantona 
Sarajevo (KEAP) i rješavanja okolinske problemati-
ke privrede.
 Komora je učestvovala na brojnim skupovi-
ma iz oblasti zaštite okoliša i u radu stručnog skupa 
„Protokol iz Kjota – mogućnosti za održivi razvoj 
Bosne i Hercegovine“;
 Šest godina nakon dobivanja certifi kata 
u Komori je uspješno provedena certifi kacijska 
provjera sistema upravljanja kvalitetom, u skladu 
sa međunarodnim standardom ISO 9001:2000 od 
certifi kacijske kuće Det Norske Veritas, bez regis-
trovanih opažanja/neusklađenosti;
 U 2007. godini zabilježen je aktivan rad or-
gana i stručnih tijela Komore;
 Iako već duži vremenski period Sud časti 
nije imao rasprava, očekivalo se da će nakon usva-
janja Kodeksa poslovne etike članova Komore i rad 
Suda časti biti intenzivniji. Međutim, članovi Ko-
more nisu dovoljno iskoristili mogućnosti koje im 
pruža implementacija Kodeksa;
 Komora je u 2007. godini kandidirala ko-
lektive i pojedince za priznanje Općine Centar. Svi 
predloženi kandidati su prihvaćeni i primili su pri-
znanja na svečanoj sjednici Općine Centar.
 Sve aktivnosti Komore bile su dobro 
propraćene u sredstvima javnog informisanja. 
 Aktivnostima organa i stručnih tijela Ko-
more stručnu podršku i obezbjeđenje neophodnih 
uslova za rad pružala je Stručna služba Komore.
 Mubera Kadrić

Šire informacije o radu Komore u 2007. godini 
mogu se dobiti u Stručnoj službi, a nalaze se i na 
web-stranici Komore.

ZAHVALJUJEMO 
ČLANOVIMA 
KOMORE, ORGANI-
MA I STRUČNIM 
TIJELIMA KOMORE, 
DRUGIM 
ORGANIMA, 
ORGANIZACIJAMA I 
INSTITUCIJAMA ZA 
DOPRINOS 
USPJEŠNOM 
REALIZIRANJU 
PROGRAMA RADA 
ZA 2007. GODINU 

 U Programu rada za 2008. godinu, rukovo-
deći se ukupnim društveno-ekonomskim stanjem u  
Bosni i Hercegovini, Federaciji Bosne i Hercegovi-
ne i Kantonu Sarajevo, a posebno izraženim prob-
lemima u odvijanju biznisa, potrebama usklađivan-
ja uslova privređivanja na cijelom prostoru Bosne 
i Hercegovine i pripremama kompanija u procesu 
stabilizacije i pridruživanja Bosne i Hercegovine 
Evropskoj uniji, utvrđeni su osnovni ciljevi koji se 
žele ostvariti realizacijom Programa rada Komore u 
2008. godini, i to:

stalno podsticanje rasta i razvoja poslovnog sek-
tora;
podizanje nivoa spremnosti članova Komore za 
pristup Evropskoj uniji;
zadržavanje postojećeg članstva i pridobivanje 
novih članova Komore;
insistiranje na partnerstvu i zagovaranje u sferi 
javne politike, jačanje utjecaja Komore na dr-
žavne organe kod donošenja, izmjena i dopuna 
zakona i drugih propisa koji se primjenjuju u 
privredi;
jačanje utjecaja Komore kod donošenja razvoj-
nih dokumenata Kantona Sarajevo;
stalno informisanje članova Komore o proce-
sima integracije u Evropskoj uniji, pravnoj le-
gislativi Evropske unije, pružanju tržišnih i svih 
drugih relevantnih informacija o procesu stabi-
lizacije i pridruživanja;
podizanje stepena informatizacije članova Ko-
more; 
unapređenje poslovanja i razvoja kompanija 
putem edukacije i povećanja interesa članova 
Komore i drugih subjekata za edukacije koje 
nudi Komora;
proširivanje obima i povećanje kvaliteta usluga 
koje Komora nudi svojim članovima;
jačanje uloge Komore u rješavanju međusobnih 
sporova između članova Komore;
unapređenje sistema upravljanja kvalitetom u 
Komori;
povećanje prihoda Komore, posebno od komer-
cijalnih usluga Komore;
insistiranje na provođenju Kodeksa poslovne 
etike članova Komore.

Navedene ciljeve Komora planira realizirati kroz 
osnovne aktivnosti sadržane u:

zastupanju interesa privrede u partnerskim od-
nosima sa državnim organima 
podršci biznisu projekata i poslovnih usluga

•

•

•

•

•

•

•

•

•

•

•

•

•

•

•

unapređenju izvoza
edukaciji  kadrova
pružanju informatičkih usluga
zaštiti okoline i održivog razvoja
organiziranju sajmova, promocija i prezentaci-
ja
izdavanju publikacija
zadržavanju i razvoju članstva
radu organa, stručnih tijela i Stručne službe Ko-
more

 Izvršenje zadataka u 2008. godini zavisiće 
od ambijenta u kojem se odvijaju poslovne aktiv-
nosti, fi nansijske mogućnosti Komore, te od stepe-
na saradnje i koordinacije organa, stručnih tijela i 
Stručne službe Komore, kao i saradnje sa nadlež-
nim organima izvršne vlasti i uprave. Posebno se 
naglašava važnost urednog izvršenja obaveza svih 
članova Komore po osnovu plaćanja članarine.

Mubera Kadrić

•
•
•
•
•

•
•
•

Brojni ciljevi Komore za 2008.

Stalno podsticanje rasta i razvoja 
poslovnog sektora

 U organizaciji Privredne komore Kantona 
Sarajevo u Sarajevu je 13. decembra predstavljen 
projekat „Razvoj i unapređenje konkurentnosti 
malih i srednjih preduzeća na polju povećanja 
energetske efi kasnosti”, koji nudi podršku sekto-
ru MSP-a, regionalnom razvoju i razvoju politike 
okoliša. 
 Projekat se fi nansira iz fonda EURED - 
Podrška EU malim i srednjim preduzećima i regi-
onalnom ekonomskom razvoju BiH. Njegova vri-
jednost iznosi 253.552,00 EUR, a EU je obezbije-
dila sredstva u iznosu od 223.126,00 EUR. Partner 
Privredne komore Kantona Sarajevo u realizaciji 
projekta, koji će se provoditi naredna 24 mjeseca, 
je Regionalni centar za obrazovanje i informisanje 
iz održivog razvoja za jugoistočnu Evropu - REIC 
(Regional Education and Information Centre for 
Sustainable Development in SEE).
 Prema riječima Kemala Grebe, predsjedni-
ka Komore, korist od projekta će ostvariti projek-
tantske fi rme iz oblasti građevinarstva i energetike, 
građevinske fi rme, proizvođači građevinskog ma-
terijala, ali i drugi subjekti, kao i stanovnišvo Kan-
tona Sarajevo. 
 “Ovaj projekat se odnosi i na približavanje 
Bosne i Hercegovine Evropskoj uniji”  - istakao je 
prof. dr. Aleksandar Knežević u ime REIC-a.
 Osnovne aktivnosti koje su predviđene 
projektnim zadatkom su: formiranje centra za 
razvoj i unapređenje konkurentnosti GP fi rmi na 

polju povećanja enegetske efi -
kasnosti u Kantonu Sarajevo 
- CEE, prikupljanje i obrada 
podataka o fi rmama i poslov-
nom okruženju, pružanje uslu-
ga konsaltinga i informisanja, 
seminara i radionica, izrada 
publikacija, te promocije i pre-
zentacije aktivnosti CEE-a.
 “Glavni fokus je uspostaviti 
kontrolu rasta potrošnje ener-
gije i smanjiti emisiju štetnih 
materija pružanjem podrške 
malim i srednjim preduzeći-
ma u oblasti stanogradnje, in-
dustrijske proizvodnje, kako bi 
se utvrdila nova metodologija 
gradnje i projektovanja bazira-
na na štednji energije”, kazala 
je Munevera Pahor, sekretar 

Komore. 
 Dodatna vrijednost projekta „Razvoj i 
unapređenje konkurentnosti malih i srednjih pre-
duzeća na polju povećanja energetske efi kasnos-
ti” bi se ogledala u uspostavljanju kontrole rasta 
potrošnje energije, smanjenju uvoza energenata, 
povećanju zaposlenosti i povećanju proizvodnje 
građevinskog materijala iz domaćih sirovina, te 
smanjenju emisije zagađujućih materija u zraku. 

Projekt fi nansira 
Evropska unija

Predstavljen projekat 

Razvoj i unapređenje konkurentnosti MSP 
na polju povećanja energetske efi kasnosti

Kako privredi olakšati poslovanje? 
Kako poticati razvoj malog poduzetništva i 
brži rast srednjih preduzeća? 
Kako povećati stepen zaposlenosti, te kako 
stimulisati mlade obrazovane kadrove da svoj 
početak prepoznaju u otvaranju vlastitog biz-
nisa?

 To su pitanja na koja Općina Centar, s ob-
zirom na svoje ekonomske i društvene potencijale, 
želi dati odgovore i aktivnije se uključiti u kreiranje 
što ugodnijeg ambijenta za razvoj biznisa na nje-
nom lokalitetu i konkretniju podršku dinamičnijem 
razvoju privrede i novog zapošljavanja.
 U skladu sa takvom vizijom, a na temelju 
dosadašnje dobre saradnje sa Privrednom komo-
rom Kantona Sarajevo, Općina je povjerila Komori 
izradu projekta: «Razvoj malih i srednjih preduzeća 
u Općini Centar» cijeneći njenu ulogu relevantne 
privredne asocijacije koja partnerstva sa biznisme-
nima djeluje na otklanjanju barijera u poslovanju 
privrede.
 Prezentaciju ovog projekta, kao i projekta 
«Turistički proizvod Kantona Sarajevo», Komora 
je predstavila na zajednički pripremljenom radno-
svečanom sastanku sa Općinom Centar, održanom 
10. decembra 2007. god., u prostorijama Centra za 
podršku biznisu Općine. Sastanku su, pored pred-
stavnika Komore i Općine, prisustvovali i menadže-
ri privrednih subjekata: Sam shopa, Šipad Komerca, 
Sarajevo osiguranja, Digineta, Printexa, El-Tarik 
Oila i drugih kao i predstavnici medija. 
 Načelnik Općine Dževad Bećirević je u 
uvodnom izlaganju ukazao na značaj oba projekta 
za brži razvoj Općine, posebno ističući da je u ovo-
godišnjem budžetu Općina obezbijedila 520.000 
KM za učešće u kreditiranju malih i srednjih predu-
zeća, a da će budžet za iduću, 2008. god. takođe 
imati razvojnu komponentu. Posebno je istakao 
dosadašnji kvalitet saradnje sa Privrednom komo-
rom Kantona Sarajevo, kada je u pitanju rješavanje 
problema privrednih subjekata u općini, uz nadu 
da će se takva saradnja nastaviti. 
 Predsjednik Komore Kemal Grebo, se osvr-
nuo na postignute rezultate kantonalne privrede u 
ovoj godini, kao i na barijere dinamičnijem razvo-
ju biznisa, naglašavajući neophodnost partnerskog 

djelovanja Komore, organa izvršne vlasti (bez obzi-
ra na nivo) kao i privrednika u njihovom otklanjan-
ju. Jedan od načina da se privredi pomogne je, po 
njegovom mišljenju, izrada ovakvih projekata, koji 
će poslužiti kao baza na kojoj će se temeljiti dugo-
ročni programi neophodnih mjerā podrške biznisu 
a posebno sektoru malih i srednjih preduzeća.
 Projekat «Razvoj malih i srednjih preduzeća 
u Općini Centar» prezentirala je koordinatorica u 
Komori Azemina Ćerimagić, ukazujući na značaj 
sektora MSP-a (malih i srednjih preduzeća) u revita-
lizaciji privrede u općini, Kantonu i šire, a posebno 
njegovu ulogu u bržem i višem stepenu zapošlja-
vanja i supstitucije uvoza. Da bi ovaj sektor u Opći-
ni imao dinamičniju stopu rasta, razvoja i integra-
cije na domaća i strana tržišta, projektom je, istakla 
je Ćerimagić, predloženo više programa mjera poti-
caja MSP-u, koje se odnose na direktnu (tkz. opip-
ljivu-fi nasijsku potporu) i indirektnu, nefi nansijsku, 
potporu, uz napomenu da se predloženo, ovisno od 
aktuelnih prilika, privrednih kretanja i problematike 
koja prati biznis, treba dorađivati i inovirati.
 Projekat «Turistički proizvod Kantona Sara-
jevo» ispred Privredne komore Kantona, prezenti-
rao je koordinator Sulejman Selimović, upoznajući 
prisutne s turističkim potencijalima Kantona, barije-
rama za razvoj ove djelatnosti i integralnim znača-
jem turizma za ekonomiju Kantona i šire.

Azemina Ćerimagić

Privredna Komora Kantona Sarajevo i Općina Centar 
 saradnjom ka povoljnijem ambijentu za razvoj biznisa

Podrška malim i srednjim preduzećima u 
Općini Centar

 U okviru održavanja Sajma zapošljavanja, 
12. decembra 2007. godine u Centru Skenderija,  
održan je okrugli sto o temi „Perspektive zapošl-
javanja u Kantonu Sarajevo u skladu sa razvojnim 
opredjeljenjima i obrazovnim sistemom“. Organi-
zatori su bili Javna ustanova Služba za zapošljavan-
je Kantona Sarajevo i Privredna komora Kantona 
Sarajevo. 
 Rasprava je organizirana s ciljem razmjene 
mišljenja i stavova o problemima zapošljavanja u 
Kantonu Sarajevo, prijedlozima  mjera za povećan-
je zaposlenosti i osiguranje poslovnim subjektima 
neophodnog stručnog kadra prema potrebama tr-
žišta rada.
 Prilog za raspravu je rađen na osnovu Studi-
je o mogućnostima zapošljavanja u Kantonu Sara-
jevo, koju je, uz fi nansijsku podršku Vlade Kantona 
Sarajevo i JU Služba za zapošljavanje Kantona Sa-
rajevo, uradila Privredna komora Kantona Sarajevo. 
U Studiji je data analiza o stanju i tendencijama 
zaposlenosti i nezaposlenosti radne snage, sistemu 
obrazovanja kadrova u Kantonu Sarajevo, potre-
bama tržišta rada, međunarodnim konvencijama 
u oblasti rada i zapošljavanja, iskustvima Evrop-
ske unije i drugih zemalja u rješavanju problema 
nezaposlenosti te, na osnovu toga, dat prijedlog 
strateških i operativnih mjera za povećanje zapos-
lenosti sa naznakom nosioca aktivnosti za svaku 
konkretnu mjeru. Na osnovu ove studije treba da 
proizađu konkretni akcioni planovi svakog organa/
institucije u Kantonu Sarajevo u čijoj nadležnosti 

je problematika zapošljavanja. Studija, dopunjena 
rezultatima rasprave sa ovog okruglog stola, može 
poslužiti i za izradu strategije zapošljavanja Kanto-
na Sarajevo.
 U radu okruglog stola učestvovali su pred-
stavnici relevantnih organa i organizacija iz Kanto-
na Sarajevo, Federacije BiH i Bosne i Hercegovine 
u čijoj nadležnosti je privredni razvoj i obrazovan-
je kadrova.
 Okrugli sto je otvorio i dao uvodnu riječ Va-
hid Muharemović, direktor JU Služba za zapošlja-
vanje Kantona Sarajevo. 
 Izlaganja su podnijeli Kemal Grebo, pred-
sjednik Komore, o temi «Stanje i perspektive za-
pošljavanja u Kantonu Sarajevo» i Irfan Mehičić, 
potpredsjednik Komore, o temi «Uloga i značaj 
obrazovnog sistema u rješavanju problema neza-
poslenosti».
 Nakon uvodnih izlaganja u raspravi su 
učestvovali: Huso Sarić, direktor Agencije za rad 
i zapošljavanje BiH, Miralem Šarić, direktor Fede-
ralnog zavoda za zapošljavanje, Asim Ibrahima-
gić, pomoćnik direktora za međunarodne poslove 
Agencije za rad i zapošljavanje BiH, Mirsad Pro-
hić, direktor Mipro gradnje d.o.o., Azra Baralija, 
direktorica Srednje stručne trgovinske škole, Tomaž 
Bernik, Udruženje poslodavaca obrtnih djelatnosti 
Slovenije, Alija Budnjo, direktor Terme Ilidža, Dija-
na Simanić, savjetnica za mlade premijera Kantona 
Sarajevo, Emir Hasić, Ministarstvo vanjskih poslova 
i ekonomskih odnosa BiH, i Faruk Podrug, Privred-
na komora Kantona Sarajevo. 
Iz uvodnih izlaganja i diskusija proizašli su zaključ-
ci za operativno djelovanje u narednom periodu.
Iz zaključaka: 
 Uspješno rješavanje problema nezaposle-
nosti može se obezbijediti samo putem aktivnog 
djelovanja na sve faktore razvoja, a ne samo na 
radnu snagu. Uz nastavak i proširenje dosadašnje 
aktivnosti na provođenju aktivne politike zapošl-
javanja u Kantonu Sarajevo, potrebno je snažnije 
djelovati na provođenju ekonomskih i drugih mjera 
u Kantonu Sarajevo kako bi se u narednom petogo-
dišnjem periodu, 2008-2012. godina, ostvario os-
novni cilj a to je obezbjeđenje rasta prosječne stope 
zaposlenosti od 4,2%, od čega u privredi 5,4% a u 
neprivredi 2,6%. (U periodu 2003-2007. ostvarena 

Okrugli sto

Strateška opredjeljenja i mjere rješavanja 
problema nezaposlenosti

Ostvarenje rasta stope nezaposlenosti od 4,2% u periodu 2008-2012 je realno 
i predstavlja minimum mogućnosti i potreba KS-a.

je prosječna stopa zaposlenosti od 4,0%, od čega u 
privredi 1,9%, a u neprivredi 7,5%).
 Ostvarenje ovog cilja moguće je obezbije-
diti, između ostalog, putem:

izmjene privredne strukture i snažni-
je podrške strateškim oblastima privrede   
(prehrambena industrija, turizam, ruralni 
sektor, saobraćaj);
donošenja strateških pravaca u razvoju 
industrije, sa posebnim osvrtom na ulogu 
malih i srednjih preduzeća, klastera, podu-
zetničkih zona, carinskih zona i drugo;
otvaranja novih poslovnih kapaciteta za 
koje treba obezbijediti pogodan poslovni 
ambijent za unosno i profi tabilno poslo-
vanje; 
proširenja obima investicionih ulaganja, 
javnih radova i javnih investicija;
provođenja reformi, posebno vezanih za 
porezni sistem, rasterećenje privrede,  je-
dinstveni ekonomski prostor, javnu admi-
nistraciju, obrazovanje, informatizaciju 
društva i sl.; 
smanjenja neformalne ekonomije i pretva-
ranja neprijavljenog rada u redovno za-
poslenje; 
uspostavljenja efi kasnije organizacije i 
djelovanje organa uprave i upravnih orga-
nizacija;
jačanja Kantona Sarajevo kao centra i sje-
dišta niza privrednih i međunarodnih or-
ganizacija;
i provođenja drugih mjera kojima se omo-
gućava profi tabilno odvijanje biznisa.

 Efi kasnost rješavanja problema nezaposle-
nosti uveliko zavisi od sistema obrazovanja kadro-
va. Stoga je nužno:

Obezbijediti snažniju aktivnost na reformi 
obrazovnog sistema u Kantonu  Sarajevo 
i njegovom prilagođavanju zahtjevima i 
potrebama privrede. U realizaciji procesa 
reformi potrebno je da svi nadležni orga-
ni i tijela doprinesu uspostavljanju efi kas-
nijeg sistema obrazovanja baziranog na 
praćenju potreba    privrede za određenim 
profi lima kadrova i prilagođavanju nastav-
nih planova i programa tim potrebama. 
Pri tome treba ostvariti punu saradnju sa 
privredom putem Komore kao njihove aso-
cijacije i drugim sudionicima u kreiranju 
politike upisa učenika u srednje škole;
Provesti,  u saradnji sa nadležnim orga-
nima, Prosvjetno-pedagoškim zavodom i 
Komorom kompleksnije istraživanje o po-
trebama privrede za određenim profi lima 
kadrova, posebno za novim zanimanjima i 

•

•

•

•

•

•

•

•

•

•

•

predložiti za njih posebne nastavne plano-
ve i programe;
Organizovati «info dan» (jednom godiš-
nje) za roditelje i učenike kako bi se šire 
informisali o mogućnostima koje im pruža 
školovanje za određena zanimanja. (Ovo 
posebno za zanimanja III stepena gdje kod 
roditelja i učenika postoje predrasude o 
nižoj vrijednosti školovanja, pa se radije 
opredjeljuju za druge škole);
Kontinuirano razvijati svijest kod učenika 
o cjeloživotnom učenju;
Inicirati putem nadležnih organa potpisi-
vanje sporazuma o međusobnoj saradnji  
škola i privrede kojim regulisati dugoroč-
ne oblike saradnji na brazovanju kadro-
va, obavljanju učeničke prakse u predu-
zećima, načinu i oblicima stipendiranja i 
kreditiranja učenika i studenata i regulisati 
druga pitanja vezana za snažnije  povezi-
vanje obrazovnih  organizacija i privred-
nih subjekata;
Kontinuirano pratiti zahtjeve tržišta, te po-
većati sposobnost škola da ponude nova 
zanimanja i kvalifi kacije kroz adekvatan 
plan školovanja. Time bi se smanjila neu-
sklađenost između kvalifi kacione strukture 
nezaposlenih i potrebe  tržišta za  određe-
nim kvalifi kacijama i zanimanja. 
Pri tome je važno razvijati svijest o samo-
zapošljavanju, cjeloživotnom učenju, per-
manentnom doobrazovanju i usavršavan-
ju, te drugim oblicima obrazovanja i edu-
kacije, koji će omogućiti nezaposlenim 
licima brže zapošljavanje.

 Navedeno stanje o zaposlenosti i nezaposle-
nosti radne snage i problemi koji iz njega proizlaze, 
upućuju na nužnost izrade strategije zapošljavanja 
u Kantonu Sarajevo (kao i za Federaciju BiH i BiH) 
kojom će se utvrditi strateška opredjeljenja i mjere 
rješavanja problema nezaposlenosti.
 Pored strateških opredjeljenja, koja će slu-
žiti kao osnova za izradu operativnih planova svih 
organa i institucija u čijoj nadležnosti je problema-
tika zapošljavanja, potrebno je defi nisati i niz ciljno 
usmjerenih programa koji će doprinijeti efi kasnijem 
rješavanju nezaposlenosti (program zapošljavanja 
mladih poduzetnika; program podsticanja bržeg 
razvoja ženskog poduzetništva; program razvoja 
malih i srednjih preduzeća, program informatičkog 
obrazovanja, program obrazovanja i radnog ospo-
sobljavanja, program javnih radova, i dr.).
 mr. Irfan Mehičić

•

•

•

•

•

Mišo Krunić: 
 „Ja sam cijeli život u privredi i već sam jednom pri-
likom izjavio da je PKKS najbolja privredna komora u 
zemlji. Zašto?
 Menadžment Komore ima viziju, uposlen je kva-
litetan kadar koji može realizirati, ulaže se puno truda 
u program servisiranja članica i privrede u cjelini, što 
sasvim sigurno u aktuelnim uslovima nije lako realizirati.
 Stičem utisak da jedan broj menadžera i vlasnika fi r-
mi ovakve napore Privredne komore Kantona Sarajevo 
još nije prepoznao. Valjda i za ovo treba vremena i strp-
ljenja.
 Najbolje želje svim uposlenicima Komore na tom 
putu i predstojećim praznicima.“

Zahid Bešović: 
 „Već četiri godine sam član Skupštine i predsjednik Savjeta za 
turizam i ugustiteljstvo, te ovom prilikom pozivam sve privrednike 
da nam se pridruže. Zašto? Zato što je Komora jedino mjesto gdje 
se privreda može izboriti za svoja prava. Što se tiče ugostiteljstva 
i turizma proveli smo nekoliko značajnijih akcija. To su Turistički 
proizvod KS-a i Sarajevski kvalitet. Time smo tako pokrenuli trend 
koji imaju svi veći evropski gradovi.
 U narednoj godini pokrenućemo pitanja standardizacije, bo-
rićemo se za veći broj turista, insistiraćemo da agencije intenziviraju 
svoj rad u promovisanju domaće turističke ponude. Insistiraćemo 
na izmjenama Zakona o javnim nabavkama, Zakona o PDV-u sman-
jenjem stope PDV-a za ugostiteljstvo i turizam na 10%, jer prema 
procjenama, turizam povezuje 57 ostalih privrednih grana.“

Prof. dr. Dževad Jarebica: 
 „Sve hvale ljudima koji se nalaze na čelnim po-
zicijama u Komori zbog korektnog, vrlo poslovnog od-
nosa prema svim onima sa kojima dolaze u kontakt. 
Veoma studiozno prilaze problemima prisutnim na pro-
storu, veoma studiozno ih analiziraju i pripremaju tako 

da svi učesnici koji prisustvuju studiozno pripremlje-
nim skupovima u Komori nose sa sobom nova iskustva, 
upotrebljiva u životnoj praksi. 
 Najnovija ideja Komore je izrada studije o mo-
gućnostima razvoja prehrambene industrije KS-a o 
funkciji razvoja primarne proizvodnje hrane koja se 
završava i biće predmet rasprave. Kanton Sarajevo 
ima tradiciju u animalnoj proizvodnji, a Studija treba 
da ukaže na bazi objektivnih pokazatelja, postojanje 
uslova za razvoj proizvodnje i proizvodnje nekonvenci-
onalne hrane, koja sve više postaje atraktivna, kako na 
domaćem, tako i na svjetskom tržištu. Komora u svom 
dosadašnjem radu i rezultatima rada može biti ponos-
na, sa željom da ona i dalje ostane mjesto okupljanja 
privrednika KS-a, njihovo udruživanje u zajedničkom 
cilju povećanja proizvodnje, zaposlenosti, standarda, 
veće brige za nauku i naučno-istarživački i kreativni rad 
i poseban stimulans obrazovnom procesu.
 Uposlenicima Komore zaželio bih dobro zdravl-
je i dalji uspjeh u korisnom društvenom angažovanju 
vezanom za razvoj privrednih aktivnosti i njihovom 
objedinjavanju u jedinstven proces za bolje sutra svih 
stanovnika Kantona Sarajevo, Federacije BiH i BiH."

U okviru tradicionalnog druženja privrednika u Komori, 17.12.2007. godine iskoristili smo priliku da 
od nekolicine posjetilaca dobijemo mišljenje o radu Komore. Zahvaljujemo im se za to.

Senadin Mulabegović: 
 „O Privrednoj komori Kantona Sarajevo mogu 
reći sve najbolje, počevši od njenog rukovodstva, 
rada, angažovanja, komunikacije sa privredom, izna-
laženja novih vidova privrednog poslovanja. Komori 
dajem najveće ocjene!“

 Hamdo Katica:  
 „Kao član Upravnog odbora u značajnoj mjeri invol-

viran sam u rad Privredne komore Kantona Sarajevo i 
zadovoljan rezultatima koje postiže.

 Komora nastoji da se otrgnemo od starih naslijeđenih 
normi ponašanja, ka bržem ulaska u kapitalistički način 
razmišljanja, prilagođavanja novim tržišnim uslovima i 
evropskim standardima. Mnoga pitanja su neriješena, 
mnoga zakonska rješenja su neriješena, pa čak i „na-
zadna“, i koče boljitak BiH u cjelini. Iskreno, nadam se 
da će svi subjekti koji participiraju u radu PKKS-a pre-
poznati zajednički interes i sve ono što mi kao grupacija 
radimo kroz djelovanje ove komore i da ćemo zajed-
ničkim snagama uticati na sve one važne faktore, kao 
što su parlamenti na svim nivoima. PKKS može svojim 
dokumentima uputiti poruku šta privreda želi, ukazati 
da je ostvarivo i da se svi trebamo potruditi da dođemo 
do kvalitetnijih rješenja. Moramo svi djelovati da se ta 
slika i u nama samima promijeni."

Prof. dr. Ejub Ganić: 
 „Privredna komora Kantona Sarajevo je jedno 
mjesto okupljanja gdje poliramo ideje za nove načine 
sarađivanja sa okruženjem, za predviđanja promjena 
koje slijede, promjena koje će nastati približavanjem 
EU, za analizu kako da potencijale unutar Bosne i Her-
cegovine mobilišemo i usmjerimo, da stvaramo nove 
vrijednosti, kako da mlade ljude postavimo tamo gdje 
su najpotrebiji.
 Nalazimo se u jednom nepovoljnom okruženju, 
ali zahvaljujući Privrednoj komori KS koja objedinjuje 
ljude koji se ne slažu sa stagnacijom i „tapkanjem u 
mjestu“, optimisti smo,  jer Komora je mjesto gdje ras-
pravljamo i o visokom obrazovanju i o novim tehnolo-
gijama i trgovinskim putevima i izgradnji jednog moder-
nog jakog društva. Komora je prva krenula sa razvojem 
informacionog sistema pa nas je uvezala, a mi koji smo 
unutar toga pomalo dodajemo. Ona je katalizator mla-
dih kadrova koji stasaju. Ovo je jedno od mjesta koji je 
jedan mali vulkan koji stalno radi i ja se nadam da će biti 
bolje.“

REALIZIRANI SEMINARI U 
DECEMBRU/PROSINCU 2007. GODINE

Centar za edukaciju kadrova Privredne komore 
Kantona Sarajevo uspješno je realizovao četiri 
seminara u decembru 2007. godine kojem je 
prisustvovao 81 polaznik iz 38 fi rmi i drugih 
organizacija.

Kurs REFA OSNOVNI KURS  - PDM - menadžment 
procesnih podataka 
Drugi dio kursa  
Partner: REFA savez (Darmstadt, Njemačka).
Predavači: REFA treneri iz BiH.
Seminar je realizovan 3. do 5. decembra 2007.  

Seminar KORIŠTENJE NAPREDNIH INTERNET 
SERVISA U POSLOVANJU 
Predavač: Rusmira Mandić, dipl. ing. el. Direktor 
centra za informatiku Privredne komore KS-a. 
Seminar je realizovan 6. decembra 2007.

Seminar UPRAVLJANJE PROJEKTIMA
Partner: Adizes Southeast Europe (Novi Sad). 
Predavač: Goran Mladenović
Seminar je realizovan 12. do14. decembra 2007. 

Seminar ZAKON O JAVNIM NABAVKAMA
Predavač: dr. Mirsad Kikanović. 
Seminar je realizovan 14. decembra 2007. 

Faruk Podrug
 

 U periodu mart-decembar 2007. godine 
Centar za edukaciju kadrova Privredne komore 
Kantona Sarajevo realizovao je dvadeset seminara, 
za potrebe članova Privredne komore i ostalih 
fi rmi. Seminarima u Sarajevu prisustvovalo je 379 
polaznika.
 Na osnovu ankete koju su polaznici 
popunili po završetku seminara, za organizaciju 
ocjenu odličan i vrlo dobar dalo je 82% polaznika, 
za aktuelnost teme 94% anketiranih dalo je ocjenu 
odličan i vrlo dobar, stučnu kompetenciju predavača 
ocjenu odličan i vrlodobar dalo je 88% polaznika. 
Seminarski materijal 76% polaznika ocjenilo je sa 
odličan i vrlo dobar, a seminar u cjelini odličan i 
vrlo dobar ocjenila 84% polaznika.

Lejla Halkić

Rezultati ankete

Ocjena odličan za seminare u Komori 

Glasnik CC.indd   12Glasnik CC.indd   12 1/8/2008   15:59:061/8/2008   15:59:06



Glasnik
13

ed
uk

ac
ija

NAJAVA KURSEVA I SEMINARA ZA JANUAR 2008. 

teme seminara
termin 

realizacije 
partner/predavač

PISANJE PRIJEDLOGA 
PROJEKATA 14-15. januar 2008.

Partner: Asocijacija za unapređenje 
informacijskih nauka “Infohouse” 
Sarajevo.
Predavači: Dženala Alađuz & 
Aleksandra Stupar

ZNAČAJ MENADŽMENTA 
LJUDSKIH POTENCIJALA U 

MODERNIM ORGANIZACIJAMA
17. januar 2008.

Predavač: mr. Damir Ahmetović (UNDP 
BiH)

 POSLOVNA KORESPONDENCIJA 
NA ENGLESKOM JEZIKU

 21. januar 2008.
Partner: L&L English Learning Center, 
Mostar. Predavač: Lejla Borić, MBA

UPRAVLJANJE TROŠKOVIMA - 
REZANJE TROŠKOVA

28-29. januar 2008.
Partner: Microgrupa (Split) & 
Microedukacija (Sarajevo).

MEDIJSKA STRATEGIJA I 
ODNOSI SA MEDIJIMA - PRESS- 
KONFERENCIJE, SAOPŠTENJA, 

INTERVJUI...

31. januar & 
1. februar 2008.

Partner: Asocijacija za unapređenje 
informacijskih nauka “Infohouse” 
Sarajevo.
Predavači: Dženala Alađuz & Ševko 
Bajić.

TAJNO ORUŽJE U PRODAJI
(U okviru Nero-lingvističkog 

Programiranja)
kraj januara 2008.

Predavač: Šemsudin Zaimović 
(certifi kovani praktičar i predavač 
Neuro-lingvističkog programiranja - 
NLP). 

Pozivamo privrednike da prisustvuju ovim edukacijama!
Detaljnije informacije možete dobiti na telefone Centra za edukaciju kadrova:

250-117, 250-116, 250-107 ili 
na web-stranici Komore: www.pksa.com.ba

 U posljednje vrijeme sve se više piše o važ-
nosti posjedovanja “soft skills” vještina za profesi-
onalce kako bi  upotpunili svoje tehničke vještine u 
poslu. Mnogi autori ističu da nije važno samo mje-
rilo inteligencije, nego da je važno imati i “emoci-
onalnu inteligenciju” da bismo bili uspješni u ono-
me što radimo.
 Onda šta je to što pruža čudesna tehnika 
zvana Neuro-lingvističko programiranje ili NLP?
 Da li vještine NLP-a mogu pomoći prodav-
cima da budu uspješniji u svom poslu?
 Odgovor je DA. Korištenjem NLP-a zna-
čajno se podiže kvalitet vaše komunikacije - prije 
svega sa samim sobom, a onda i sa ostalima uklju-
čenim u proces. Načini ubjeđivanja dobijaju drugu 
dimenziju i prihvatljivi su za klijenta/kupca i oni 
lakše pristaju na kupovinu. Poznavanjem vještina 
NLP-a stičete veliku prednost u odnosu na vašu pro-
dajnu konkurenciju.
 NLP se razvio 70-tih godina u USA. Začet-
nici NLP-a John Grinder i Richard Bandler intere-
sovali su se za modeliranje izvrsnosti i otkrili su da 
uspješni komunikatori imaju sposobnosti da mijen-
jaju svoje pristupe da bi dobili odličan rezultat. NLP 
je studija o tome kako funkcioniše naše razmišljan-
je, jezik i ponašanje i zato je ključna za uspjeh u 
prodaji.

Razlaganje NLP-a na komponente

N za Neuro
 Kako razmišljamo, svjesno i nesvjesno od-
ređeno je našim čulima vida, sluha, dodira, okusa i 
mirisa.
 Korištenjem NLP alata možete modifi kovati 
vaše razmišljanje, tako da na dovitljiv način možete 
pristupiti i primijeniti ga u svakoj situaciji. Kako raz-
mišljate utiče na vašu fi ziologiju, um i tijelo su dvije 
komponente - dijelovi jednog sistema.

L za Lingvističko
 Mi koristimo jezik kako bismo drugima, a 
i nama samima opisali naša subjektivna iskustava. 
To je refl eksija onoga kako razmišljamo. NLP podi-
že svjesnost za korištenje našeg jezika i njegovim 
korištenjem značajno povećavamo bogatstvo naše 
komunikacije (i naravno sposobnost “za ubjeđivan-
je” prodavača).

P za Programiranje
 Kao ljudi mi pokrećemo lične programe ili 
sekvence kada procesiramo naša iskustva. Neka is-
kustva nam pomažu da dođemo do rezultata koji 
želimo, dok druga mogu imati štetne efekte.
 Modeliranjem ponašanja kako drugih ljudi 
tako i nas samih mi u stvari možemo programirati 
sve produktivne procese da bi osigurali pozitivnije 
rezultate.

N euro - Razmišljanje Kako razmišljamo od-
ređeno je našim čulima.
L ingvističko - Jezik Kako opisujemo naša is-
kustva i iskustva drugih.
P rogramiranje -Ponašanje  Kako procesujemo 
informacije.

Kako NLP može pomoći ljudima u prodaji da 
budu uspješniji?

Povećani rapport 
Da bi uticali na nekoga pozitivno trebamo biti u 
rapportu. Podešavajući se na frekvencije klijenata/
kupaca, prepoznavanjem kako razmišljaju, pred-
stavljajući “njihov model svijeta” odmah ste im 
mnogo bliži. Biti bliži klijentu/kupcu znači veći 
procenat povjerenja, koncentracije i obostrano za-
dovoljstvo prodavca i klijenta.

•

•

•

NLP: Tajno oružje u prodaji
NLP je studija kako funkcioniše naše razmišljanje, jezik i ponašanje i zato je ključna za

 uspjeh u prodaji. Pomaže u povećanju emocionalne inteligencije i moguće sklapanje više poslova.

Bolje uvjeravanje 
Ako možete klijentu dati informacije na bolji na-
čin, oni će jasnije razumjeti dobrobiti vaše ponu-
de. Ljudi više vole da obavljaju posao sa onima 
koje je lakše razumjeti i kojima je lakše reći da.

Veća fl eksibilnost 
Možete imati više uspjeha sa nekim vašim klijen-
tima, ali možete imati bitku sa onim “težim”. Mi-
jenjanjem vašeg pristupa koristeći vještine NLP-a, 
imate više izbora i mogućnosti da budete fl eksibil-
niji u udovoljavanju potreba kod onih kojima pri-
rodno ne odgovara vaš stil.

Stalna motivacija 
Više ne morate gubiti motivaciju, kako negativna 
stanja mogu biti interpretirana kao pozitivna, do-
vitljiv prodavač odmah im pristupa. Imate kontrolu 
izbora šta osjećate i vaši klijenti će primijetiti vaše 
ponašanje i fi ziologiju.

Modeliranje uspjeha 
Kada jednom otkrijete NLP onda ste u mogućnosti 
primijetiti šta radi kod drugih. Možete modelirati 
misli, jezik i ponašanje pobjednika, i primijeniti te 
uvide u svom pristupu.

Menadžeri prodaje bi posebno trebali vidjeti dob-
robit u mogućnosti kodiranja pristupa kod svojih 
najboljih radnika i primjeniti ih na ostale iz njiho-
vog tima.

Klasična primjena NLP-a 

 Damir je iskusan prodavač koji se oslanja 
na svoje odnose da bi pobijedio u poslu. Na ova-
kav način on se bavi prodajom mnogo godina, ali 
često dolazi u frustraciju zbog “teških” klijenata.
 Odavno mu je rečeno da ima “dar brbljan-
ja” i da se na to oslanja kada radi prezentacije. Ali, 

nedavno je opet sreo neljubaznog klijenta. 
“ ... to zvuči sjajno, Damire, ali ne vidim kako 
mi tvoja ideja može pomoći” bio je klijentov od-
govor.

Da je koristio NLP: 
Shvatio bi da ovaj klijent preferira procesovan-
je informacija preko vizuelnog moda. 
Prestao bi pričati tako puno i počeo bi pokazi-
vati slike ili skice iz svoje prezentacije ili pre-
zentacije pripremljene na laptopu. 
Prilagodio bi svoj jezik da se spoji na vizualni 
mod: “Da li ti je sada jasnije? Primijetio sam 
tvoju reakciju kada sam ti pokazao fi nansije.
To je veoma atraktivna slika budućnosti, zar 
ne?”
Upotrijebio bi neverbalnu komunikaciju. Nacr-
tao bi skice kako bi još jače podvukao da nje-
gova ideja doprinosi dobiti za kupca. 
Njegovo samopouzdanje bi raslo kako bi “teški 
klijent” postajao više zainteresovan i pozitivno 
raspoložen prema njemu. 
Mogao je biti više angažovan i imati više samo-
pouzdanja. 

NLP je učenje kako interpretiramo svijet jer svako 
nema isti pristup - budite spremni da se uskladite!

Da li je NLP hir/prohtjev?

 Korištenje NLP-a se danas proširilo na 
mnoga područja života, počevši od personalnog 
razvoja, pa do poslovnog, te sporta i obrazovanja. 
Takođe, njegov uticaj sve više raste u područjima 
razvoja ljudskih performansi.
 To je jedini alat potreban ljudima u prodaji. 
Možemo to posmatrati kao jedan od alata koji po-
sjedujemo i možemo ga izabrati iz naše “kutije ala-
ta izbora”, kojim nadopunjujemo tehničke vještine 
potrebne za uspješnu prodaju.

Zaključak
 Neosporan zaključak je da ukoliko se po-
trudite razumjeti NLP i njegove vještine time ćete 
povećati vašu emocionalnu inteligenciju i dobiti 
mogućnost sklapanja više poslova.
 Zar to nije težnja svih ljudi u prodaji?

Izvorni i formatirani tekst na adresi: 
http://www.nlp.ba/nlptoup.htm

•

•

•

•

•

•

•

 Kao što Vam je poznato  naša zemlja se in-
tenzivno priprema za ulazak u Europsku uniju i na-
ravno na tom putu  nedavno ratifi kovani Sporazum 
CEFTA o slobodnoj trgovini zemalja zapadnog Bal-
kana, treba da doprinese bržem, efi kasnijem i sve-
obuhvatnijim pripremama naših privrednika uslovi-
ma evropskog tržišta.
 Ovaj sporazum nije namijenjen samo većoj 
harmonizaciji trgovine u regionu nego između osta-
log i investicionim ulaganjima u projekte koji su od 
značaja, kako za zemlje u kojima se izvode, tako i 
za zemlje regiona i Europe u cjelini. 
 Utvrđivanje pravila porjekla proizvoda, za-
štita investicija, javnih nabavki, intelektualne svo-
jine, i dr. predstavljaće izazov za njihovo sprovod-
jenje upravo u procesima stabilizacije i pridruživan-
ja u kojima se nalazimo, a za našu privredu to je 
još jedan značajan preduslov unapređenja i zaštite 
u uslovima liberalizacije trgovine, kao i drugih obli-
ka ekonomske saradnje sa zemljama iz okruženja i 
Europe. 
 Ekonomska saradnja sa zemljama CEFTA- 
Sporazuma, Europskom unijom i svijetom u cjeli-
ni  za Bosnu i Hercegovinu, FBiH i Kanton Sarajevo     
zauzima veoma značajno mjesto. 
 Stoga stupanjem na snagu ovog sporazuma 
o zoni slobodne trgovine još jednom želimo da pod-
sjetimo sve privrednike o njegovom značaju i pored 
toga što su u posljednje vrijeme prisutne brojne kri-
tike  upućene na račun Vlade i Parlamenta BiH, od 
fi rmi iz oblasti poljoprivrede i prehrambene indus-
trije. 
 Sporazum nije dat jednom zasvagda i pot-

pisnici imaju prava da preduzimaju odgovarajuće 
bilateralne zaštitne mjere koje ocjene nepohodnim, 
ali na bazi tačno određenih odredbi sadržanih u po-
menutom sporazumu i odredbi od Svjetske trgovin-
ske organizacije. 
 Nakon potpisivanja, CEFTA postaje instru-
ment saradnje srednjoeuropskih zemalja  na gospo-
darskom planu. Sporazumom se postupno ukidaju 
carine za industrijske proizvode između država 
članica, dok se carine za poljoprivredne proizvode 
smanjuju i biće na kraju ukinute. Uklanjanje carina 
je postupno  i simetrično. Za dio proizvoda carine 
su ukinute odmah, a za druge se ukida u prelaz-
nom razdoblju od nekoliko godina. Također, CEFTA 
predviđa i zaštitne mehanizme koji omogućavaju 
privremeno ograničenje slobodne trgovine u sluča-
jevima ozbiljnih sektorskih poremećaja i nestašica 
te radi zaštite javne sigurnosti, morala i povijesnih 
vrijednosti.
 Zemlje iz okruženja su naš najznačajniji 
partner u ostvarivanju vanjskotrgovinske razmjene, 
ali ukupnim rezultatima ne možemo biti zadovolj-
ni, iako je u poslednje tri godine došlo do njihovog 
značajnijeg povećanja kako na nivou cijele BiH, 
tako i Federacije BiH, a u tim okvirima i Kantona 
Sarajevo.  
 Robna razmjena sa partnerima iz zemal-
ja ove ekonomske grupacije povećala se  preko tri 
puta. Naravno, do ovih rezultata dolazimo upra-
vo zahvaljujući velikom uvozu iz zemalja regiona 
(vrijednost uvoza privrede KS-a u prošloj godini 
dostigla je iznos od 756. miliona KM, i predstavlja 
čak 36,57% od uvoza Federacije, odnosno 28,73% 
uvoza na nivou zemlje). 
 Iako je posljednih godina izvoz privrede 
Kantona Sarajevo  u države CEFTA Sporazuma ras-
tao po prosjećnoj stopi od oko 10 % nije premašio 
cifru od 1000 miliona KM pa se iz podataka može 
jednostavno zaključiti da je veoma teško očekivati 
da se brzo ovakvo stanje promijeni nabolje, imajući 
u vidu da je i stepen pokrivenosti uvoza izvozom 
svega 13,01%.
 Posmatrano po grupama proizvoda u izvozu 
KS-a u ove zemlje na prvo mjesto dolazi električna 
energija, zatim željezo i čelične žice, drvo, nam-
ještaj, konstrukcije, proizvodi od plastičnih masa, 
kamena i gipsa, farmaceutski proizvodi, tekstilni 
proizvodi, a od prehrambenih proizvodi na bazi ži-
tarica, brašna i škroba, kolači, biskviti, peciva i dr.
 U uvozu iz zemalja regiona na prvo mjes-
to dolazi nafta i naftni derivati, električne mašine 
i oprema, mlijeko i drugi mljiečni proizvodi, sol, 

CEFTA na putu ka EU

B2Fair pokrenut je od Evropske komisije 
i mreže EIC (Euro Info Centar). Partnerska mreža, 
sastavljena od 34 EIC, osigurava međunarodnu 
platformu za mala i srednja preduzeća, voljna, da 
sarađuju na međunarodnom nivou. 
 B2Fair koncipiran je tako da svaki učesnik 
sajma napravi profi l u sklopu službene internet-
stranice sajma, sa opisom svojih aktivnosti, 
saradnje koju potražuje i koju nudi. Zatim, svaki 
učesnik ima priliku da iz popisa fi rmi prijavljenih 
za učestvovanje na sajmu izabere onu s čijim bi 
se predstavnicima htio susresti, a onda te podatke 
obrađuje kompjuterski program koji stvara raspored 
30 - minutnih susreta raspoređenih za vrijeme 
trajanja sajma. Svi zainteresovani privrednici se na 
sajam mogu prijaviti preko službene stranice. 

B2FAIR pored «get to know» sastanaka 
između preduzeća nudi puno više. B2B platforma 
nudi za vrijeme i poslije sajma privrednicima da 
svoje proizvode, tehnologije i usluge prezentiraju i 
razmijene Know-How. 
Sajam B2FAIR održan je u Hanoveru (Hannover 
Messe), u Štutgartu, u Herningu (Danska) i Jonkoping-
u (Švedska). Rezultati su pokazali 15.000 poslovnih 
sastanaka sa više od 2.000 učesnika iz 40 zemalja. 
 Sajmovi koji će se održati u 2008. godini 
su:

Come2Graz – 13.3. do 14.3.2008. godine 
(metalna industrija, mašinska industrija, 
elektronika, željezni i metalni proizvodi, 

•

automobilska industrija, 
plastični materijali, 
srodne tehničke usluge 
i konsultacije) (www.
b2fair.com) 
Hannover, 21. do 25. 
april 2008. godine 
(www.hannovermesse.de) 
Herning, u septembru 2009. godine 
(www.hvri.dk)  

Belma Jahović

•

•

sumpor, pića, alkoholi i sirće, masti i ulja životinj-
skog i biljnog porijekla, cigarete, duhan i prerađevi-
ne od duhana, portland-cement, šećer, automobili, 
mašine za automatsku obradu podataka, voda ukl-
jučujući i mineralnu, banane, agrumi i neki drugi 
prehrambeni proizvodi. 
 Imajući u vidu da je Sarajevo kao grad, a i  
naš kanton,  najveći potrošački centar u BiH i da se 
u njemu smještene sve značajnije domaće i strane 
kompanije, teško je očekivati da se ova sumorna 
slika o ostvarivanju robne razmjene  brzo promijeni 
nabolje i u našu korist.
 Ipak s pravom očekujemo da se na bazi već 
postignutih sporazuma o saradnji između veterinar-
skih ureda jednog broja zemalja u regionu, brzo 
izvrši utvrđivanje i davanje saglasnosti od njihovih 
inspekcijskog organa objektima u kojima se pro-
izvode neki prehrambeni proizvodi (proizvodnja 
ARGETE) kako bi nesmetano imali pravo plasiranja 
kako na tržištu EU, tako i zemalja regiona. Izvozom 
nekih prehrambenih proizvoda u turističkoj sezo-
ni umnogome bi mogla da se poboljša situacija o 

ukupnim vanjskotrgovinskim tokovima u regionu.  
 Nešto bolju sliku imamo ako posmatramo 
dotok direktnih investicija iz zemalja regiona u BiH. 
Sa preko 737 miliona KM investiranih u periodu od 
1994 do kraja 2006. god. Hrvatska dolazi na prvo 
mjesto po ukupnim ulaganjima u BiH u pomenu-
tom periodu, a dobar dio tih investicija plasiran je 
i u KS-a. Nažalost, struktura ulaganja je pretežno u 
neproizvodne sektore kao što je: fi nansijski sektor, 
zatim trgovina, osiguranje, trgovanje nekretninama 
i sl.
 U pripremi su krupni razvojni projekti koji 
imaju internacionalni karakter i koji se mogu reali-
zovati u okviru širih regionalnih projekata, kao što 
je izgradnja autoputa kroz BiH na koridoru V-c u 
kojem privrednici iz zemalja regiona mogu naći 
svoj interes, kao i naše fi rme da se značajnije uklju-
čuju u realizaciju projekata u zemljama potpisnica-
ma Sporazuma CEFTA. 

mr.sci. Esad Ibišević

Sajmovi za mala i srednja preduzeća B2FAIR

LEGISLATIVA
BOSNA I HERCEGOVINA

Odluka o  prodaji carinske robe («Sl. glas-
nik BiH», broj 90/07)
Odluka o visini stope premije («Sl. glasnik 
BiH», broj 93/07)
Naredba o uplatnim računima za admi-
nistrativne takse («Sl. glasnik BiH», broj 
90/07)

FEDERACIJA BIH
Zakon o poljoprivredi («Sl. novine FBiH», 
broj 88/07)
Zakon o izmjenama i dopunama Zakona o 
privrednim društvima («Sl. novine FBiH», 
broj 91/07)

•

•

•

•

•

 SARAJEVO

BESPLATAN PRIMJERAK

 U Privrednoj komori Kanto-
na Sarajevo, krajem godine održana 
je rasprava o Nacrtu zakona o nov-
čanim podsticajima u primarnoj pol-
joprivrednoj proizvodnji na područ-
ju Kantona Sarajevo. Skupu je pri-
sustvovao veliki broj zainteresiranih 
poslovnih subjekata, a vodili su ga 
Kemal Grebo, predsjednik Komore 
i Abid Šarić, ministar privrede KS-a. 
Nacrt zakona obrazložio je ministar 
Šarić, kazavši da se regulisanjem ove 
oblasti Zakonom osigurava nastavak 
kontinuiteta dosadašnjih novčanih 
podsticaja, tako što će se propisati 
obaveznost fi nansijskog stimulisanja 
poljoprivredno-prehrambenog sekto-
ra iz budžeta Kantona Sarajevo, dok 
će se posebnim odlukama za svaku 
godinu precizirati proizvodnje, uslo-
vi i sektori koji će se podsticati. 
 Učesnici rasprave pozdra-
vili su napore Ministarstva privrede 
na aktivnostima u donošenju zako-
na, koji će pozitivno uticati na dalji 
razvoj primarne poljoprivredne pro-
izvodnje, ali su istovremeno ocije-
nili  da mu nedostaju neka sistem-
ska opredjeljenja, karakteristična za 
zemlje EU u približavanju njihovim 
politikama razvoja poljoprivredno-
prehrambenog sektora. Naglašeno 
je da je zakonom neophodno prije 
svega uticati na regulisanje razvoj-
ne politike i jačanje poljoprivred-
nih gazdinstava, putem ulaganja u 
kapitalne projekte i cjelovit ruralni 
razvoj. Na taj način podstakao bi 
se ukupan privredni razvoj ruralnog 
sektora, aktiviranjem ne samo vlas-
titih nego i bankarskih sredstava, što 

bi doprinijelo stvaranju kompe-
tentnih tržišnih poljoprivrednih 
proizvođača. 
 Pored predloženih proizvod-
nji koje se namjeravaju podsti-
cati, istaknuto je da zakonom 
treba predvidjeti podsticanje 
aktivnosti koje će doprinijeti 
ukupnoj ekonomskoj stabilnos-
ti tržišta poljoprivredno-pre-
hrambenim proizvodima, kao 
što su: regresiranje kamata na 
odobrene kredite u primarnoj 

poljoprivrednoj proizvodnji, podrška 
stručnim institucijama za osposoblja-
vanje rada u poljoprivredi, uvođenju 
novih tehnologija, organizovanju 
poljoprivrednih proizvođača, udru-
ženja i zadružnih organizacija, pro-
gramima ruralnog razvoja, sanaciji 
elementarnih nepogoda, regresiranje 
repromaterijala itd. 
 Pored ostalog, naglašeno je 
da se zakonom mora utvrditi oba-
veznost provođenja javne rasprave 
o prijedlogu odluke o podsticajima, 
prije nego je Ministarstvo privrede 
dostavi Vladi Kantona na raspravu i 
usvajanje jer se njome regulišu ključ-
na pitanja podsticanja poljoprivredne 
proizvodnje. Također, predloženo je 
da se zakonom predvidi transparen-
tno godišnje izvještavanje o utrošku 
podsticajnih sredstava. 
 Ocijenjeno je da Nacrtom 
zakona nisu predviđena dovoljna 
sredstva za realizaciju aktivnosti 
iz Projekcije razvoja tržišne pol-
joprivredne proizvodnje i Strategije 
razvoja ruralnog sektora u KS-u. Vi-
sina predviđenih novčanih sredstava 
za podsticanje poljoprivrednog sek-
tora iz budžeta KS, ne bi smjela biti 
manja od 1% vrijednosti godišnjeg 
budžeta KS. 
 Zaključeno je da se prijed-
lozi i sugestije iz rasprave sumiraju 
i dostave Ministarstvu, da se Nacrt 
usaglasi sa federalnim zakonom o 
poljoprivredi i da se prije utvrđivan-
ja konačnog prijedloga zakona održi 
još jedan skup privrednika.

Sulejman Selimović

Nacrt zakona o novčanim podsticajima u 
poljoprivrednoj proizvodnji KS

 U 2009. godini navršiće se sto godina po-
stojanja i rada Privredne komore u Sarajevu, 
sadašnje Privredne komore Kantona Sarajevo. 
U povodu tog značajnog jubileja Privredna ko-
mora Kantona Sarajevo izdaće monografi ju pod 
nazivom «STO GODINA PRIVREDNE KOMORE 
SARAJEVO“. 
 Monografi ja će sadržavati historijsko-mo-
nografski prikaz pozicije, ustrojstva i stoljetnog 
djelovanja Privredne komore Sarajevo na prosto-
ru nekadašnjeg sarajevskog sreza, a poslije sara-
jevske regije i Kantona Sarajevo. Pored ostalog 
namjera izdavača je da defi niše mjesto i ulogu 
Privredne komore Sarajevo u društveno-eko-
nomskom razvoju ne samo Sarajeva i sarajevske 
regije, nego i šire, budući da je riječ o asocijaciji 
koja tokom svih ovih godina djeluje u najsnažni-
jem ekonomskom okruženju u Bosni i Hercego-
vini.
 Dakle, riječ je o asocijaciji čije je djelovan-
je imalo jakog uticaja na društveno-ekonomski 
razvoj cijele Bosne i Hercegovine, ali i šire. Naj-
veći privredni giganti ex-Jugoslavije u periodu 
između dva rata: II svjetskog rata i agresije na 
Bosnu i Hercegovinu (1992-1995) imali su sje-
dište u Sarajevu i bili su članovi ove komore.
 Tokom svog postojanja Privredna komora 
Sarajevo je često mijenjala svoj: 

status (od strukovne asocijacije do asocijaci-
je opšteg tipa); 
naziv (Privredna komora Sarajevo, Osnov-
na privredna Komora Sarajevo, Privredna 
komora regije Sarajevo, Privredna komora 
Kantona Sarajevo);
organizaciju (odbori, udruženja, koordinaci-
oni odbori, centri, službe, savjeti);
ustrojstvo (na početku svog rada kao dobro-
voljno i esnafsko udruženje, zatim obavezno 
učlanjenje u Komoru i u zadnje vrijeme kao  
asocijacija dobrovoljno učlanjenih privred-
nih subjekata sa statusom pravnog lica); 
pa i djelovanje (bila je zakonom inkorporira-
na u sistem institucija koje su imale razvoj-
nu ulogu u kreiranju, monitoringu društveno 
ekonomskog razvoja i izvršavanju razvojnih 
ciljeva zemlje, a  istovremeno je pružala ser-
vis privredi i bila partner državnim organi-
ma u koncipranju privrednog sistema i pro-
vođenju ekonomske politike. U posljednje 
vrijeme se to svelo uglavnom na servisiranje 
svojih članica i pokušaje uspostavljanja par-
tnerstva sa državnim organima); 

 Svi ovi fakti biće obuhvaćena u monogra-
fi ji koja će imati devet poglavlja u kojima će se 
obraditi pojedini periodi od 1909-2009 godine 

•

•

•

•

•

što se može vidjeti iz opće skraćene šeme sadr-
žaja u okviru glavnih naslova (perioda i tretiranja 
komore)

Historijska, politička, ustavna i ekonomska 
pozicija BiH, regije ili grada Sarajeva.
Sistem, ustrojstvo, mreža i organizacija pri-
vrednih komora (BiH, Sarajevo) zakonska, 
statutarna i druga regulativa o privrednim 
komorama (BiH, Sarajevo) defi nicija komo-
re, pozicija u sistemu, članstvo, sastav orga-
na i tijela, izborni sistem, struktura i shema 
organizacije (asocijativni i sektorski odjeli) 
zakonska i statutarna djelatnost fi nansiranje 
i dr.
Doprinos i uticaj Komore (BiH ukratko, Sara-
jevo nešto šire) na unapređenje i razvoj eko-
nomije i svojih članova, te šire organiziran-
je, integrisanje i jačanje pojedinih grupacija 
privrede (korporacije, udruženja, konzorciji 
i dr.)
Stanje privrede na području djelovanja ko-
mora u datom periodu
Zastupanje interesa članova Komore u Vladi 
i drugim organima (BiH, srez, grad, kanton, 
općina)
Saradnja sa komorama i drugim organizaci-
jama unutar zemlje i u inozemstvu
Edukacija
Informisanje i razvoj baze poslovnih infor-
macija od koristi za članove komore
Pouke i poruke za buduću uspješan rad ko-
more

 Izrada monografi je u velikoj mjeri će ovi-
siti o razumijevanju članova Komore prije svega 
kada je riječ o njenoj potrebi i značaju, jer do 
sada o Privrednoj komori Sarajevo nije bilo ob-
javljenih sličnih dokumenata, knjiga i publikaci-
ja. 
 Pozivam sve vjerne članove Privredne ko-
more Kantona Sarajevo da pruže pomoć Redak-
cionom odboru, bilo da je riječ o ustupanju do-
kumenata, ili fotografi ja, ili izradi odgovarajućeg 
teksta. Isto tako Komori je neophodna fi nansijska 
pomoć za izradu ovako dragocjenog dokumenta, 
koji će trajno historijski obilježiti jednu uspješnu 
epohu, jedan cijeli vijek postojanja i rada, a po-
sebno obilježiti važnu drušvenu ulogu i snažan 
uticaj na društveno-ekonomski razvoj zemlje, a 
posebno privrede sarajevskog regiona, koji je Ko-
mora imala u ovom turbulentnom vremenskom 
periodu. Dragi naši članovi, bez vaše pomoći i 
podrške ovaj projekat je, vjerujte, teško, skoro 
nemoguće realizovati.   

Kemal Grebo, predsjednik

U toku je izrada monografi je

«Sto godina privredne komore Sarajevo»

